
Lliwiwch y lluniau yn y storïau hyn o Genesis
Cofiwch mai un llythyren yw ch, dd, ff, ng, ll, ph, rh, th

DARLLENWCH 
Genesis 37: 1-11

Mae’r stori 
yma’n sôn am:

Breuddwydion
rhyfedd Joseff.

Stori 1 Y Breuddwydiwr Ifanc

Roedd gan Joseff deulu mawr. Roedd ganddo 
DDEG brawd mawr ac UN brawd bach.

Rhowch gylch o gwmpas yr atebion CYWIR.
Sawl brawd mawr oedd gan Joseff?              

Sawl brawd bach oedd gan Joseff?      

Doedd brodyr mawr Joseff ddim yn ei hoffi. Roedden nhw’n
genfigennus ohono gan fod eu tad wedi gwneud côt hardd iddo. Roedd
hi’n gôt liwgar iawn. Efallai mai un fel hyn oedd hi.  
Lliwiwch y gôt.

Rheswm arall pam nad oedd brodyr
mawr Joseff yn ei hoffi oedd ei fod yn
cael breuddwydion rhyfedd.
Breuddwydiodd fod bwndeli ŷd ei frodyr
yn plygu o flaen ei fwndel ef.
Breuddwydiodd hefyd fod yr haul, y
lleuad ac 11 o sêr yn plygu o’i flaen.

Roedd y breuddwydion yn golygu y
byddai Joseff yn fòs ar ei frodyr i gyd.
Roedd gan Dduw gynllun mawr ar gyfer
bywyd Joseff!

Mae Duw yn caru pawb ac mae ganddo
gynllun ar ein cyfer.

